
Студијата за утврдување на можностите за воспоставување на локални системи за 
храна и кратки синџири за снабдување на територијата на ЛАГ Бојмија е подготвена во 

рамки на проектот „Избери здраво – купувај локално“, поддржан од Мрежата за 
рурален развој на Северна Македонија и финансиран од “We effect”, а имплементиран 

од Фондацијата за локален развој и развој на информатички технологии – Гевгелија. 

„Овој материјал е целосно или делумно финансиран од Шведската агенција за 
меѓународна соработка за развој (Сида) и We effect. Сида и We effect  не мора да се 

согласуваат со изразените мислења“. 

ВОВЕД 
Побарувачката на потрошувачите за „локални“ производи со проверено потекло и 
потребата за дoдадена вредност на сопствените производите преку намалување на 
транспортните трошоци ги охрабри производителите да развијат разни локални 
системи за дистрибуција на храна и кратки синџири за снабдување, како на пример: 
Земјоделски пазари; директна продажба од „куќен праг“; системи за нарачка или 
испорака на храна во „земјоделска кошничка или кутија“; мобилни продавници; 
интернет продавници и сл. Секоја од овие иницијативи произлегува и се развива во 
зависност од спецификите на местото на производство, производите што се пласираат 
на пазарот, барањата и оддалеченоста на потрошувачите. 

Развојот на сектор за локално произведена храна е исклучително важен бидејќи носи 
бројни економски, еколошки и социјални придобивки, им обезбедува на 
земјоделците поголем удел на додадена вредност во цената на нивните производи,  ја 
зајакнува локалната економија, ги намалува емисиите на стакленички гасови 
настанати при транспортот на храна, развива систем за безбедност на храна за рурални 
домаќинствата, им овозможува на жителите со ниски примања пристап до квалитетна 
и здрава храна, помага во одржливоста на малите бизниси и фарми  и сл. 

Но, понатамошниот развој на локалните системи за храна и кратките синџири  за 
снабдување сеуште се соочуваат со многу пречки, противречности - па дури и 
предрасуди. Според едно истражување во Европската унија, 9 од 10 испитаници се 
согласиле дека купувањето локални производи е корисно и дека треба да помогне во 
нивната промоција и достапност - но скоро половина од испитаниците изјавиле дека 
локалните прехранбени производи е тешко да се најдат и да се разликуваат од другите 
прехранбени производи. 

Побарувачката за локални производи очигледно дека постои. Меѓутоа, за да се 
искористи добро овој потенцијал и да се осмислат и спроведат одржливи алтернативи 
на добро воспоставените синџири на снабдување карактеристични за современото 
производство и дистрибуција на храна, потребни се големи напори. Затоа, не е за 
изненадување што токму овој сектор е полн со иновативни решенија. Постојат бројни 
примери од пракса кои покажуваат како претприемачите или мрежите на засегнати 

страни ги надминале различните предизвици со кои се соочиле. Направени се обиди 
на различни начини да се олесни пристапот до земјиштето, да се прилагодат законите 
за малите производители ориентирани кон локалните пазари, споделување на знаење 
и практики, создавање нови структури, привлекување потрошувачи - сето тоа со цел 
зајакнување на секторот.  

Во земјите од ЕУ се повеќе се препознава стратешката важност на локалните системи 
за храна и кратките синџири за снабдување. Европската комисија има доставено 
предлози во делот на подготовки на политиките за рурален развој до земјите членки 
каде што кратките синџири за снабдување се утврдени како извонредна можност за 
развој на под-програми со кој го охрабруваат нивниот развој. Ваквата насочена 
поддршка може да ги постави овие системи во иднина од релативно мали како главни 
елементи во земјоделско производство и потрошувачка на храна.  

Препознавајќи ги можностите кои ги нуди секторот, Фондацијата за локален развој и 
развој на информатички технологии – Гевгелија аплицираше со проект до Мрежата за 
рурален развој на Северна Македонија со проект „Избери здраво – купувај локално“ 
каде што направи обид за воспоставување на краток синџир за снабдување на 
територијата на четири општини, Гевгелија, Богданци, Валандово и Дојран односно 
општините кои ја опфаќаат територијата на ЛАГ Бојмија.  

Целта на оваа почетна студија е да ги даде основните карактеристики на локално 
произведената храна и кратките синџири за снабдување што би служела како почетна 
основа за избор на модел кој би им бил корисен на малите производители 
ориентирани кон локалните пазари и воспоставување на ваков систем на 
производителите од територијата на ЛАГ Бојмија. Исто така, оваа студија ги анализира 
и предностите на системот преку конкретни примери од Европската унија. 

1. ДЕФИНИРАЊЕ НА ПОИМИ 
 

Дефинирање на поимите „локално произведена храна“ и „кратки синџири за 
снабдување“  

Не постои јасна и едноставна дефиниција за „локално произведена храна“ или за  
„краток синџир за снабдување“ која може да се примени на поврзани системи за 
производство, преработка, маркетинг и дистрибуција. Терминолошките разлики, 
постојат во зависност од областа и контекстот во кој се развиени.  

„Локално “, е најмалата единица за опишување на потеклото прехранбениот производ, 
и обично вклучува директна врска помеѓу потрошувачот и производителот - или барем 
потрошувачот да го знае местото каде се произведува храната. Терминот „локално“ 
најчесто се определува со растојание од местото на производство до продажното 
место, но ова растојание може многу да варира во различни подрачја или региони.  На 
пример, на 30 километри од една фарма во густо населени приградски области, 
обично има доволно потенцијални купувачи да продаваат локални производи. Од 
друга страна, во ретко населените области во рамките на истите 30 километри, 
честопати има само неколку соседни фарми. 

Кога се опишува потеклото на храната, потрошувачите во повеќето случаи прават 
разлика помеѓу термините „локално“ и „регионално“ – вториот термин почесто се 
користи за промовирање на прехранбени производи кон потрошувачи од други 
области или посетители и туристи кои престојуваат во областа. Сепак, терминот 
„локално“, честопати се однесува на кој било прехранбен производ произведен во 
одредена земја. 

Развојот на локалните и регионалните мрежи во текот на изминатата деценија го 
поттикнале редефинирањето на поимите локално и регионално. Затоа, денес тие 
вклучуваат многу нови елементи - од директна продажба на фарми, земјоделски 
(зелени) пазари и земјоделски продавници, интернет продавници, заедничка 
подготовка и испорака на храна за разни настани (колективно угостителство) и 
дистрибуција на производи во супермаркетите . 

Во овој контекст, при дефинирање на локални системи за храна и кратки синџири за 
снабдувања, повеќе не се зема предвид само растојанието помеѓу местото на 
производство и продажба на производи, туку и бројот на посредници во синџирот на 
снабдување, што има за цел да го минимизира - најкратката опција е директна набавка 
од производителот. Со други зборови, краток синџир на снабдување значи 
намалување на бројот на посредници потребни за доставување на крајниот производ 
до крајниот потрошувач. Колку е пократок синџирот на снабдување, толку е полесно 
да се одржи и истакне автентичноста и оригиналноста на прехранбените производи во 
смисла на нивниот културен идентитет, традиционалните методи на производство и 
потеклото на состојките.  

И покрај вака широко дефинирање на локалните мрежи за храна и кратки синџири за 
снабдување, не постои единствена дефиниција за нив применлива во сите земји. Ова е 
делумно резултат на разновидноста на европските региони и на синџирите на 
снабдување што се развиваат во нив. Некои држави, сепак, успеаја формално да ги 
дефинираат. Во Франција, на пример, ги дефинираат како системи со еден или 
помалку посредници. Од друга страна, италијанските закони ја дефинираат и 
регулираат како „директната продажба“. 

Иако кратките синџири на снабдување се одредуваат според повеќе критериуми, 
основните принципи што мора да се исполнат се исти:  

1) најкратко можно растојание помеѓу производителите и потрошувачите; 

2) што е можно помалку посредници; и  

3) најинтензивната комуникација помеѓу производителите и потрошувачите, бидејќи 
„приказната“ поврзана со одреден производ додава вредност на купената стока и 
развива долгорочна тенденција за купување на тој производ. 

2. ВИДОВИ НА ЛОКАЛНИ СИСТЕМИ ЗА ХРАНА И КРАТКИ 
СИНЏИРИ ЗА СНАБДУВАЊЕ  

 

Доста напори се вложени во класифицирање на локалните системи за храна и кратки 
синџири на снабдување. Според податоците од повеќе истражувања на ниво на ЕУ, 
локалните системи за храна можат да се поделат на 3 вида:  

• Директна продажба од страна на поединци 

• Заедничка директна продажба 

• Партнерства 

Оваа едноставна класификација овозможува посистематска анализа на различните 
форми на локалните системи за храна и кратки синџири на снабдување. 

Директната продажба од страна на поединци е наједноставна форма на краток 
синџир на снабдување која вклучува директна врска помеѓу земјоделецот и 
потрошувачот. Постојат бројни примери на овој едноставен (но ефективен) начин на 
пласман на производите. Земјоделците можат да отворат продавница или друга 
форма на излез од нивната фарма и со тоа да ги привлечат потрошувачите.  Директна 
продажба е можна и надвор од земјоделското стопанство - на пример на 
земјоделските (зелени) пазари, а таму земјоделците можат да вклучат производи од 
други производители во нивната понуда со цел да ја олеснат продажбата на своите 
производи. Ефективен начин на директна продажба, особено во приградските и 
урбаните средини, е испорака дома (систем на „корпи“ или „кутии“) на начин што 
земјоделецот ја доставува договорената количина на избрани производи во домовите 
на потрошувачите. 

Предноста на директната продажба е можноста за директен контакт меѓу 
земјоделецот и потрошувачот. Од овој контакт многу често се развива специфичен 
однос, така што земјоделецот има можност да обезбеди информации за автентичноста 
на производот што го продава, за неговите културни и кулинарски вредности. Од друга 
страна, купувачот може да ја запознае фармата, културниот идентитет на производот и 

методите на одгледување што ги применува. Покрај тоа, се разбира, тој може да научи 
нешто за сезонскиот карактер на производство на одредена храна!  

Другите форми на директна продажба, како што е купувањето преку Интернет, можат 
да допрат до поголем број потрошувачи, но ја исклучуваат директната врска помеѓу 
производителот и потрошувачот. Со цел да се зачува барем дел од оваа посебна врска, 
производителите треба да понудат информации за производот на продажното место 
(веб-страница). Тие исто така треба да се обидат да дизајнираат веб-страници, да ги 
опремат со квалитетни фотографии и видеа од производи од нивната понуда за да ги 
направат попривлечни за клиентите.  

Постојат и бројни примери на формална и неформална соработка со цел заедничка 
директна продажба. Овие се обично групи на  потрошувачи кои купуваат производи 
директно на фарми или на заеднички продажни места на неколку фарми или 
задружни производители. Се повеќе производители ги пласираат своите производи 
преку заеднички веб-страници кои нудат храна од одредени географски области. 

Саемите и локалните фестивали се добар начин да ги запознаете и вкусите 
производите и да се продаваат заедно. На саемите обично се претставуваат различни 
производи од одредена област и се добра можност за подобра интеграција на 
локалниот сектор за производство на храна со други сектори, како што е руралниот 
туризам.   

Домашна храна може да се продава и преку посредници. Добар пример е 
заедничката подготовка и испорака на храна за јавниот сектор (колективно 
угостителство) - процес во кој посредници, како што се задруги во сопственост на 
производители, организираат набавка на стоки од различни производители за да ги 
задоволат потребите на големите потрошувачи во јавниот сектор, како што се 
училиштата и болниците.   

Во се повеќе супермаркети има одделни места „катче за домашни производи“ ( eng: 
local food corners). Задругите, во сопственост на производителите и други посредници 
обезбедуваат широк спектар на производи од производителите, а потеклото на тие 
производи е јасно обележено и следливо.    

Покрај тоа, сè повеќе се создаваат партнерства меѓу потрошувачите и производители 
кои овозможуваат поактивна улога на потрошувачите во креирање и обликување на 

локални системи за производство на храна и кратките синџири за снабдување во 
нивните заедници. На пример, потрошувачите можат да ги споделат ризиците и 
придобивките од производството со производителот според договор што ги регулира 
условите за директна продажба на заедничко произведените земјоделски добра.  
Најчест пример е т.н. „Земјоделство поддржано од заедницата“ (Community supported 
agriculture) каде потрошувачите ги покриваат дел од трошоците за производство, а за 
возврат добиваат договорено количество  производи. Во некои области, ваквите 
форми на партнерство се дополнително развиени и вклучуваат други засегнати страни. 
Соработката на голем број производители, потрошувачи, јавниот сектор и 
организациите за поддршка отвора голем број можности за локалните производители. 
Ова за возврат поттикнува креирање на стратешки пристап и носи многу придобивки 
за целата област.   

 

3. ПРИДОБИВКИ ОД ЛОКАЛНИТЕ СИСТЕМИ ЗА ХРАНА Н 
КРАТКИТЕ СИНЏИРИ ЗА СНАБДУВАЊЕ  
 

Локални системи за производство на храна и кратките синџири на снабдување имаат 
повеќекратни далекосежни економски придобивки но и придобивки  за животната 
средина. Како такви, тие се гласници на новото време на одржливи системи за 
производство на храна и директно помагаат во понатамошниот развој на руралните 
области.   

Во секој конвенционален синџир на производство на храна, голем дел од пазарната 
вредност на производот отпаѓа на производителите, преработувачите и 
малопродажбата. Земјоделците ги продаваат производите по ниска цени, додека 
други генерираат приходи со додадената вредност на купените производи. 
Намалување на бројот на посредници помеѓу производителите и потрошувачите на 
минимумот обезбедува дека земјоделците добиваат поголем процент од вкупната 
сума што локалните потрошувачи ја трошат на домашна храна што е јасен стимул за 
директна продажба! 

Постојат истражувања кои покажуваат дека кратките синџири на храна носат уште 
поголеми економски придобивки. Локалните системи за производство на храна 
поттикнуваат хоризонтална и вертикална соработка во синџирот на снабдување. 
Соработката помага во градењето на доверба меѓу соработниците во синџирот, и ова 
дополнително ги охрабрува осмислувањето на иновативни деловни потфати. 
Докажано е дека локалните системи за производство на храна создаваат повеќе 
работни места и дека се задржуваат парите на локално ниво, бидејќи трошоците се 
„враќаат“ повеќекратно преку локалната економија. 

Локални системи за производство на храна и кратките синџири на снабдување ги 
намалуваат емисиите на јаглерод и ги ублажуваат негативните ефекти од  климатските 
промени и трошат и помалку енергија. Со оглед на тоа што конвенционалните агро-
системи системи се сè  повеќе централизирани, храната денес поминува сè поголеми 
растојанија од местото на производство до местото каде што е обработена, спакувана 
и дистрибуирана за продажба. Во кратките системи за снабдување нема потреба од 
транспорт и замрзнување на производите, па поради тоа се намалува и емисијата на 
стакленички гасови.  

Многу земјоделци вклучени во локалните системи за храна промовираат сезонски 
прехранбени производи кои честопати се поврзани со одржување и повторно 
воведување на традиционални сорти земјоделски култури. Тоа може да биде поврзано 
со желбата на производителот да произведува домашни сорти или поради тоа што 
традиционалните видови култури се подобро прилагодени на локалните услови на 
животната средина, но во целина тоа помага да се одржи и подобри 
агробиодиверзитетот. 

Во сржта на кратките синџири на снабдување со храна во суштина лежи изградба на 
односи со потрошувачите, односи кои создаваат вредност и даваат значење на 
производот и потеклото. Оваа вредност и значење има сама по себе низа придобивки. 
Може да се развие чувство на гордост поради припадноста во соодветната област, 
зајакнување на социјалната кохезија и поттикнување на одржлив развој во заедницата. 
Секторот производството на храна е од витално значење и во него лежат многу 
деловни можности, а може да биде и поттик младите да останат во селото. Исто така, 
може да помогне во поврзувањето помеѓу руралните и урбаните области, создавајќи 
можности за урбаните заедници да имаат пристап до свежа, сезонска храна и да 
дознаат повеќе за производите што ги користат и како се произведуваат. 

Кратки синџири за снабдување со храна често се темелат врз основа на традицијата и 
обичаите.  Тие промовираат зачувување на културното наследство, ја обврзуваат 
заедницата да го користи наследството, и ги подобруваат односи со производителите 
и нивните производи. 

Како заклучок можеме да констатираме дека локалните системи за храна: 

Обезбедуваат многу придобивки за општеството - како што се еколошки одржливи 
методи на одгледување, свежа и висококвалитетна храна, ангажман во заедницата, 
обновување на врските помеѓу руралните и урбаните области, локален економски 
развој. Поврзувајќи се со производителите, купувачите стануваат свесни за тие 
придобивки, стекнуваат нови знаење и градат доверба, која станува основа и нивна 
економска меѓусебна врска. Со создавањето на локални системи за производство на 
храна и кратки синџири за снабдување, локалните заедници водат долгорочни 
позитивни промени во руралните области неопходни за зачувување на локалните 
ресурси и создавање на одржливи и витални рурални заедници.  

 

4. ПОТРОШУВАЧИТЕ КАКО ГЛАВНА АЛКА ВО СИСТЕМОТ  
 

Денешните потрошувачи сè повеќе размислуваат што јадат и какви производи сакаат 
на своите трпези, што го поттикна растот на локалниот сектор за храна во повеќе земји. 
Поради различните здравствени и еколошки проблеми во изминатите неколку 
децении, се повеќе потрошувачи сакаат да знаат од каде потекнува храната што ја 
консумираат. Покрај тоа, истражувањето на пазарот покажа дека дури 25 проценти од 
вкупното население се придржува кон животен стил кој е фокусиран на сопственото 
здравје и одржливост на животната средина и затоа бара поздрави производи 
добиени преку одржливо производство. Купувачите се заинтересирани за потеклото 
на храната и би сакале да дознаат повеќе за автентичноста, културното наследство, 
методите на производство и контролата на безбедноста на производите што ги 
купуваат. Една од предностите на кратките синџири за снабдување е што 
потрошувачите можат директно да комуницираат со производителите. Во исто време, 
можат да им дадат повратна информација и да предложат нови идеи, што им помага 

на производителите да развијат производи. Потрошувачите имаат клучна улога во 
производството, не само во продажбата. 

Истражувајќи што влијае на прехранбената индустрија во Велика Британија, во еден 
извештај е наведено дека при изборот на прехранбени производи луѓето најмногу 
внимание посветуваат на потеклото, на благосостојбата на животните, на 
оригиналноста, на чистотата и на фер трговијата - за што сведочи зголемената 
побарувачка за храна од локално и регионално ниво во последниве години. 
Перцепцијата на домашна храна кај испитаниците била исклучително висока - 41 
процент од нив потеклото на храната го поврзувале со специфичен вкус, а 39 проценти 
со врвен квалитет. Сепак, економската криза дополнително ја оптоварува продажбата 
на локални производи - приходите на потрошувачите се намалуваат, а цените на 
храната се зголемуваат. Бидејќи потрошувачите ги намалиле трошоците за храна, тие 
почнале да посветуваат поголемо внимание на декларациите на производите за да 
одлучат дали нејзината вредност одговара на вложените пари во однос на разни 
еколошки и социјални проблеми и одржливите методи на производство. Овие се 
клучни прашања што влијаат на одлуката за купување на многу потрошувачи кои треба 
да се решат во однос на анализата на трошоците и придобивките. И покрај општо 
прифатените придобивки од купувањето локални прехранбени производи, постојат 
неколку фактори кои ги спречуваат потрошувачите да купуваат локално. Тие 
првенствено зависат од „факторите на придобивки“, а тоа се цената, достапноста, 
практичноста и свесноста. Покрај тоа, сè уште постои конфузија кај клиентите за тоа 
што всушност значи кога храната се произведува локално.  

5. АНКЕТА ЗА НАВИКИТЕ НА ПОТРОШУВАЧИТЕ ВО ГЕВГЕЛИЈА 
ПРИ НАБАВКА НА ХРАНА 
 

Анализата на потрошувачите во истражувањето како дел од проектот беше фокусирана на 
неколку сегменти преку кои се утврдуваат потребите и навиките на потрошувачите, кои се од 
суштинска важност за пројавување на интерес кај нив и обезбедување на долгорочна 
одржливост на системот. За потребите на анализата се подготви прашалник за спроведување 
на анкета кој опфати лица главно вработени во локалната администрација во општините 
опфатени во истражувањето.  

По завршувањето на анкетата, експертскиот тим врз основа на прибраните податоци изврши 
анализа и дефинира заклучоци и препораки во областите кои беа предмет на анализа. 
Анкетата се изврши преку дистрибуција на онлајн прашалник на којшто до изработката на овој 
материјал имаше одговор од 95 анкетирани лица.  

Целна група на оваа анкета беа потрошувачи кои имаат интерес да купуваат храна од локален 
производител, на кои квалитетот и начинот на производство им е важен. Во таа насока, беа 
поканети за учество административни службеници од општина Гевгелија и регионот 
(вработени во општината, средното училиште, основните училишта, детските градинки)  кои 
поседуваат е-маил адреси и се во можност за електронска комуникација со производителите.  

Во прилог е анализата на нивните одговори, а прашалникот е доставен во прилог еден на оваа 
студија.  

 

1. Дали сте запознаени со придобивките од купување локална храна од локален 
производител?  

□ ДА  

□ НЕ 
Од вкупно 95 анкетирани потенцијални потрошувачи кои работат во државна и јавна 
администрација, од добиените одговори на ова прашање вкупно 60 (63%) од 
анкетираните одговориле со ДА, додека 35 (37%) одговориле НЕ.  

2. Од каде се снабдувате со земјоделски производи за секојдневна исхрана? 

□ Супермаркет 

□ Зелен пазар 

□ Локална продавница (пиљара) 

□ од друго место 
10 (11%) од вкупно 95 одговориле дека за секојдневна исхрана со земјоделски 
производи се снабдуваат од супермаркети, 65 (69%) одговориле дека снабдувањето го 
вршат од локална продавница (пиљара), 5 (5%) од зелен пазар и 15 (15%)од друго 
место. 

3. Дали сте заинтересирани за набавка на свежо овошје и зеленчук од 
домашен/локален производител? 

□ ДА 

□ НЕ 
Од вкупно 95 анкетирани, 85 (89%) се заинтересирани за набавка на локална храна од 
локален производител, само 10 (11%) одговориле НЕ. 

4. Дали досега имате направено електронска набавка (on-line ) на било каков производ 
за секојдневна употреба? 

□ ДА 

□ НЕ 
70 (73%) од анкетираните одговориле дека немаат направено досега онлајн набавка на 
било каков производ за секојдневна употреба, само 25 (27%) одговориле со ДА. 

 

 

 

 

5. Дали сметате дека е добра идејата за on-line набавка на свежо овошје и зеленчук во 
услови на пандемија и потреба од избегнување на контакти? 

□ ДА 

□ НЕ 
Голем процент, односно вкупно 75 (78%) анкетирани потврдиле (одговориле со ДА) и 
сметаат дека во услови на пандемија онлајн набавката на свежо овошје и зеленчук  е 
одлична идеја. Само 20 (22%) од нив не се согласуваат. 

 

27% 73% 

6. Дали сметате дека го поседувате потребното знаење за онлајн набавка на 
земјоделски производи? 

□ ДА 

□ НЕ 
60 (63%) сметаат дека го поседуваат потребното знаење за онлајн набавка на 
земјоделски производи, 35 (37%) сметаат дека немаат знаење за онлајн набавка. 

7. Дали би платиле дополнителни средства за достава до дома? 

□ ДА, доколку цената е прифатлива 

□ ДА, доколку доставата е бесплатна 

□ НЕ 
70 (74%) одговориле ДА, доколку цената е прифатлива, 20 (21%) одговориле НЕ, и 5 
(5%) одговорил ДА, доколку доставата е бесплатна. 

 

 

8. Дали имате одреден ден кога вршите набавки? 

□ ДА 

□ НЕ 
85 (89%) од анкетираните одговориле дека немаат одреден ден кога вршат набавка, 
само 10 (11%) тоа го прават во точно определен ден. 

Со оглед на процентот анкетата во однос на ова прашање покажува дека 
потрошувачите своите набавки ги прават според своите потреби, без план независно 
од денот во неделата.  

 



                                                                                                        

 

 

 

    20 

 

Проект 

„Избери здраво – купувај локално“ 

ДА 
11% 

НЕ 
89% 

 

 

Анализата укажува на неколку заклучоци, а тоа е дека потрошувачите би платиле 
дополнителна цена на производите доколку имаат гаранција дека производите се со 
проверен и докажан квалитет и дека се заинтересирани за дистрибуција на храна до 
нивните домови. Најголем дел од нив потврдуваат дека го имаат потребното знаење 
за електронска набавка, но сепак голем е процентот и на оние кои не знаат, а тоа 
укажува  на тоа дека и ним би им била потребна обука.  

Сето ова ја прави исправна одлуката да се одбере моделот на директна продажба 
преку интернет, модел кој беше и предложен при подготовката на апликацијата. 

6. КЛУЧНИ ЗАСЕГНАТИ СТРАНИ 
 

Развојот на локалните системи за производство на храна и кратките синџири за 
снабдување бара долгорочен пристап и партнерства меѓу голем број приватни, јавни и 
граѓански организации. Поттик за започнување на вакво партнерство понекогаш може 
да биде развој на индивидуален проект, како во нашиот случај. Но, почесто, градењето 
на долгорочни односи помеѓу локалните засегнати страни, кои ја формираат основата 
на успешен сектор, бара холистички пристап кој ги зема предвид сите потреби на 
локалниот сектор за храна од одредена област. 

Бројни примери од практиката покажуваат колку е важно да се изгради партнерство 
меѓу клучните засегнати страни и колку е важен интегрираниот, сеопфатен пристап кон 
развојот на секторот и ресурсите потребни за спроведување на активностите. Ова се 
основните делови кои се неопходни за развој на секторот. 

Стратешкиот пристап најдобро ги користи расположливите ресурси на секторот со цел 
да организира и зајакнат активностите на деловната заедницата кои, кога се 
спроведуваат, заедно придонесуваат за долгорочен одржлив развој на руралните 
области. Како дел од развојот на стратегијата, засегнатите страни ги дефинираат 
потребите и можностите на секторот, се усогласуваат кои активности треба да се 
преземат, да се издвојат средства за овие активности и да се следи нивниот напредок. 

Учесниците во овој сектор не се обесхрабрени од недостаток на заеднички пристап, но 
во различни земји секторот се развива со различна брзина. Во развојот на кратките 
синџири на снабдување постојат само неколку примери за примена на стратешки 
пристап на национално и регионално ниво. Онаму каде што се пристапило стратешки, 
секторот доживеал позитивен раст. Позитивното политичко и законодавно 
опкружување ги охрабрило производителите да се приклучат на секторот, што 
претставува добар пример и ги поттикнува останатите на вклучување. 

Организациите, актерите и мрежите што треба да бидат вклучени во ваквите 
партнерства варираат во зависност од областа опфатена со стратегијата. 
Заинтересираните страни кои можат најмногу да влијаат на развојот на секторот се 
прикажани на слика 1. Во зависност од специфичната ситуација, некои области 
можеби не треба или треба да ги вклучат сите овие засегнати страни. За почеток тие 

можат да бидат насочени кон помали групи на организации кои подоцна ќе привлечат 
други групи, кога и ако дојде време. Затоа треба да се има предвид дека е важно да се 
вклучат клучните засегнати страни во процесот на планирање, што е барем исто толку 
важно како и планските документи. Затоа е важно да се обезбеди широко и ефикасно 
партнерство на клучните засегнати страни во процесот на планирање. 

Слика 1.  

Улогата на секој засегнат ќе биде различна и ќе зависи од нивната природа, мрежите 
од кои тие се дел, како и можното влијание врз предизвиците што партнерството сака 
да ги надмине. Во многу случаи, клучниот фактор  ќе биде јавниот сектор.  

Националната, регионалната и локалната власт се двигател на развојот на руралните 
и урбаните заедници, па затоа не треба да се потценува нивното значење во 
обезбедувањето поддршка и спроведување на политиките. Тие можат да помогнат во 

создавање стимулативна клима за раст на секторот или да играат поактивна улога, на 
пример преку развој или управување со конкретни иницијативи. 

Јавниот сектор честопати служи како главен извор на информации за малите 
производители кои сакаат да се вклучат во развојот на локалните системи за 
производство на храна или кратките синџири за снабдување. Обезбедувањето дека 
вистинските информации поминуваат низ соодветни механизми во достапна форма е 
клучно за да се запознаат со расположливите  можности и да се поттикне клима за 
претприемништво, особено во руралните области, каде што компаниите се изолирани 
и затоа се помалку вклучени во неформалните мрежи за размена на информации. 

Важноста на прилагодување на законодавната рамка (на пример, правила за хигиена 
на производство на храна) на помалите производители на храна е од клучно значење. 
Со нивно прилагодување, националните институции можат да дадат значителен 
придонес во развојот на помалите иницијативи за претприемништво. Примери за 
добра практика веќе постојат и тие покажуваат како успешно да се направат законски 
прилагодувања на национално ниво. Исто така, постојат бројни примери на 
иницијативи на локалната самоуправа кои ја искористиле својата позиција да 
обезбедат земјиште на засегнатите страни, да го поттикнат развојот на мрежата и да 
создадат услови за употреба на локални производи при јавни набавки на храна за 
јавниот сектор. 

7. ИСКУСТВА ОД ЕВРОПСКАТА УНИЈА 
 

Локални системи за производство на храна, кратки синџири за снабдување и 
рурален развој во Франција 

Кратки синџири за снабдување со домашната храна во Франција постојат многу 
години, кои се најмногу насочени кон економските придобивки, но последните години 
тие добиваат нови и различни форми. Ова особено поради тоа што се смета дека 
кратките синџири за снабдување можат ефикасно да ги надополнат подолгите системи 
за пласман на производи што веќе постојат во Франција. 

Според достапните податоците, 21 процент од француските земјоделци го пласираат 
целиот или дел од своите производи преку кратки синџири за снабдување. Најчесто 
станува збор за продажба на овошје и зеленчук, но исто така и одредени производи од 
месо (живина) и млечни и други преработени производи (мед). Според пописот исто 
така е откриено дека фармите кои користат кратки синџири за снабдување се помали 
од просекот, дека помлади земјоделци работат на нив и дека сè повеќе користат 
техники за органско земјоделство. 

Кратки синџири за снабдување во Франција се дефинираат како системи за продажба 
на производи во кои има најмногу еден посредник помеѓу производителот и 
купувачот, кој ги продава производите локално. Посредник може да биде, на пример, 
задруга или супермаркет каде што може да се купуваат домашни производи. 

Иако терминот кратки синџири за снабдување се користи повеќе за да го опише 
секторот, новите термини се појавуваат секој ден. Нив најмногу ги користат активисти 
кои промовираат алтернативни начини на производство и потрошувачка на храна. 
Пример се активисти од групат а„обожувачи на локална храна“ (eng. Localvores) или  
групата да конзумираме 100 % локално произведена храна“. Ова движење се заснова 
на едноставен систем за намалување на растојанието помеѓу местото каде што се 
произведува храната и каде се консумира. Движењето потекнува од Америка и има 
многу приврзаници во францускиот регион Ил-де-Франс. Неговите приврзаници 
консумираат само производи произведени во радиус од 160 километри од нивното 
место на живеење и го промовираат локалното земјоделство засновано врз вредности 
како што се свежа храна, слободен избор и фер цена. 

Појавата на ова и слични нови движења ја откриваат целата разновидност на секторот 
на национално ниво и потребата да се препознаат различните причини поради кои 
производителите и купувачите се вклучуваат во него. 

Кои форми на локални системи за производство на храна и кратки синџири за 
снабдување постојат во Франција? 

На локално ниво, постојат многу обиди за приближување на потрошувачите до 
производителите – земјоделски пазари, пазари на отворено, општински продавници, 
директна продажба, јавни набавки на прехранбени производи и локални продавници. 
Развојот на односите помеѓу потрошувачите и производителите не е само краток 
тренд; тоа е одраз на она што го очекуваат производителите и купувачите на долг рок – 
а тоа е поздрави и поквалитетни производи. 

Пазарите и директната продажба на фармите се најчестите форми на кратки синџири 
за снабдување, но многу земјоделци развиваат и други иновативни системи. Сè 
попопуларен е системот за нарачка во корпички и продажба преку интернет, 
употребата на информатички и комуникациски технологии за промовирање на 
производи и ширење информации, кои создаваат директна врска помеѓу 
потрошувачот и производителот. Еден од новите модели е и „земјоделството 
поддржано од заедницата“ (eng. Community Supported Agriculture) - кога групи на 
потрошувачи се обврзуваат да купат сè што е произведено од фармата за одреден 
временски период. 

За да допрат до што повеќе потрошувачи, локалните производители во Ил-де Франс, 
област каде што се наоѓа Париз,  одлучиле да продаваат овошје и зеленчук на 
железничките станици. Успехот на иницијативата ги поттикнало железниците да го 
применат истиот пристап и во другите области на Франција. Понатаму работеле на 
создавање партнерства со локалните институции и Земјоделската комора за да најдат 
земјоделци заинтересирани да учествуваат во проектот. 

Продажбата на производи на заеднички продажни места има придобивки и за 
производителите и за потрошувачите, создава поблиски врски меѓу нив, промовира 
регионални производи, ги проширува активностите на производителите, ги намалува 
трошоците за продажба, како што се трошоците за транспорт и бара помалку 
посредници. Бројот на заеднички продажни места низ Франција е во пораст, како во 

урбаните, така и во руралните области. Во провинцијата Languedoc Roussillonu е 
создадена мрежа на „фармерски продавници“, која вклучува повеќе од 10 продавници 
- некои лоцирани во градови, други во рурални области или во близина на поголеми 
патишта или познати туристички дестинации. Многу земјоделци кои се дел од мрежата 
работат на мали фарми и користат директна продажба како стратегија за маркетинг за 
да додадат вредност на своите производи. 

Вклучувањето во иницијативи за кратки синџири за снабдување помага во 
одржливоста на земјоделските практики на многу производители, особено на оние 
чиишто поседи се наоѓаат во приградски области. Сепак, кратките синџири за 
снабдување не се единствениот начин за снабдување со храна, така што секогаш треба 
да се има предвид нивниот однос со повеќе традиционални или подолги синџири на 
снабдување. Затоа е клучно да се комбинираат различни начини на поставување на 
производи. Продажните места на супермаркетите потврдуваат дека некои клиенти 
сакаат да купуваат домашни производи од кратки синџири за снабдување, но од 
различни причини, многу од нив сè уште продолжуваат да купуваат во 
супермаркетите. 

Поради тоа, супермаркетите во Франција сè повеќе се вклучени во директна 
продажба. „Метро“, компанија која што помеѓу другото е специјализирана и за 
продажба на француски зеленчук, потпишале договор за унапредување на локалното 
производство. Тие се обврзале да ги снабдуваат супермаркетите во Париз, Турс, град 
јужно од Париз и Колмар во источна Франција со свежи производи произведени на 80 
километри од магацинот на големо. Многу производители денес преземаат заеднички 
активности за развој на оние системи за кои веруваат дека ќе им обезбедат нови 
пазари локално ниво. Во таа насока неколку производители ги здружиле силите и 
развиле проект наречен „Вкусови на нашиот регион“ (Les Saveurs du coin), чија цел 
била да се отворат специјализирани продажни места за локални прехранбени 
производи. Досега тие отвориле продавница со сезонски производи, а со локалните 
супермаркети се договориле да продаваат во одделни делови на супермаркетот 
наречени „продавници на локални производители“. Иницијативата им дала на 
производителите целосна контрола врз нивните производи - тие точно знаат каде и во 
кои количини продаваат. Преку проектот, производителите ги научиле навиките на 
потрошувачите и почнале да размислуваат за канали за производство и продажни 
места за нивните земјоделски производи. Исто така развиле комуникациска стратегија 

за промоција на нивните продавници, а направиле и систем за нарачки и испорака на 
производи преку веб-страницата - www.saveursducoin.fr. Така, тие дополнително го 
диверзифицирале пласманот на нивната стока преку системот на „корпички“ им ги 
доставувале директно на клиентите. 

Проширувањето на кратките синџири за снабдување го разбудил интересот на 
локалните власти и многу институции одлучиле да започнат да нарачуваат локални 
производи. Во повеќето случаи, локалното производство можело да ги задоволи 
побарувањата на локално ниво, но некои производители морале да се прилагодат и да 
започнат да работат со други производители за да ги произведат потребните 
количини. На пример, задругата Terrois Ariège Pyrénées ги собрала сите локални 
производи од областа и ги дистрибуирала низ соседните градови. Со цел 
иницијативата да работи успешно, бил избран специфичен модел на управување 
според кој сите производители и добавувачи кои се во директен контакт со локалните 
власти имаат удел во задругата. Системот собира разни производи кои потоа се 
пакуваат, складираат и дистрибуираат. Успехот на моделот зависи од комуникациските 
вештини на вклучените учесници и нивната посветеност. 

Како успееле во формирањето на  кратки синџири за снабдување во Франција? 

И покрај постојните бариери, како што е тешко достапно земјиште за обработка, 
недостаток на информации и за потрошувачите и за производителите, како и 
проблемите во развојот на соодветни системи за снабдување, бројот на кратки 
синџири за снабдување во Франција се зголемува. 

Многу економии се обидуваат да ги прошират своите деловни активности, но 
забрзаниот развој на урбаните области го намалува бројот на достапни површини за 
земјоделско производство. Сепак, проблемите со недостиг на земјиште не се 
единствени само кај кратките синџири за снабдување. Локалните власти можат да 
играат голема улога во надминувањето на овие бариери доколку се во можност да 
применат иновативни пристапи кон секторот. Тие исто така можат да играат важна 
улога во финансирањето на набавката на земјиштето и во следењето на бројот на 
достапно земјиште. Градот Локмариакер во Бретања, регион на западот на Франција, 
купува расцепкани земјоделски парцели како би ги консолидирал во површини 
доволно големи за земјоделско производство. Потоа градот го издава земјиштето на 
производителите кои се обврзуваат да ги продаваат своите производи преку краток 

синџир за снабдување. Таквиот систем ги охрабрува локалното население и туристите 
да купуваат локални производи. На локалните власти им стојат на располагање и 
правните лекови за да ги заштитат земјоделските површини, иако многумина сметаат 
дека е тешко да се воспостави рамнотежа помеѓу новодојденото население и новите 
економски активности сè додека има потреба да се зачуваат земјоделските активности 
и да се заштити земјиштето. За да се заштити и олесни создавањето на такви зони, тие 
создаваат специјално заштитени земјоделски области и како такви се вклучени во 
урбанистичките планови. 

Министерство за земјоделство и риболов на Франција подготвил Акционен план за 
поддршка на кратките синџири за снабдување, после што го претставиле и 
Националниот план за храна и исхрана. Неколку неодамна предложени закони се 
фокусирани и на развојот на кратки синџири за снабдување. Акциониот план е насочен 
кон производителите, а Националниот план е повеќе насочен кон однесувањето на 
потрошувачите. Планот охрабрува конкретни активности за промовирање на високо 
квалитетна храна преку развој на набавка на локална храна и нагласување на 
нејзиното национално потекло. Сите мерки наведени во Акциониот план се планирани 
на ниво на цела Франција. Останатите други национални и локални политики поврзани 
со безбедноста на храната и развојот на кратки синџири за снабдување се во 
согласност со овие планови. Ова ги вклучува Агендата 21: - формирање на рурални 
центри, кои ги фокусираат своите истражувања на специфични рурални теми; CASDAR - 
посебен фонд за поддршка на иновативни проекти, финансиран од собраните даноци 
од земјоделството; и проекти за соработка на локални акциски групи. Националните 
планови и локалните активности покажуваат дека во Франција постои позитивна 
клима за развој на кратки синџири за снабдување. Студиите спроведени од 
Француската мрежа за рурален развој покажаа дека има многу различни иновативни 
проекти, но исто така ја покажа и целата сложеност на процесот. За да се подобри 
побарувачката и понудата, клучен е локалниот процес интегриран во заедницата. Сите 
досега преземени активности доведуваат до заклучок дека развојот на кратки синџири 
за снабдување ги вклучува не само методите на производство и пласман, туку и 
управувањето со прехранбени производи и, како важен резултат, социјалната кохезија. 

Примери од други земји членки на Европската унија 

Шкотската влада, проценила дека многу од социјалните, економските и еколошките 
предизвици со кои се соочувала државата може да се надминат со воведување на 

кратки синџири на снабдување со храна – по принципот „од нива до трпеза“ и „од 
политика до пракса “- преку пристап што бара активна вклученост на властите на 
национално и локално ниво. 

Како резултат на двегодишна дебата на национално ниво, шкотската влада ја усвоила 
национална политика за храна и пијалаци. Во неа се наведува дека партнерите, со 
поддршка на јавниот сектор, можат максимално да ги искористат можностите 
поврзани со храна и пијалаци и да ги решат проблемите поврзани со квалитетот, 
здравјето, одржливоста на животната средина и ефективноста на трошоците. Овој 
документ, ги истакнува активностите што треба да ги преземат и тоа:  

- Зајакнување на секторот за храна и пијалаци;  

- Создавање на слика на Шкотска како „држава за храна и пијалаци“;  

- Помош на потрошувачите во изборот на здрава храна;  

- Шкотска да стане пример за одржлива набавка на храна;  

- Да се направат резервите на храна безбедни и отпорни;  

- Да се направи храната достапна за сите по прифатлива цена;  

- Запознавање на луѓето каква храната консумираат. 

Во однос на одржливиот раст, важноста на јавниот сектор е во активното  
поддржување и унапредувањето на соработката. Така на пример, јавниот сектор во 
Шкотска го поддржал воспоставувањето на групата „Шкотска храна и пијалоци“, која 
што група  стратешки  управува и ја координира помошта низ целиот сектор. 
Благодарение на заедничките напори, денес во Шкотска постои мрежа на регионални 
прехранбени производи, а шкотската влада помага во советување за кратките синџири 
за снабдување, - како што се промоција на храна, земјоделски пазари, директна 
продажба и локални мрежи за храна. 

Унгарската влада исто така објавила важен стратешки документ – „Стратегија за развој 
на земјоделството и рурален развој до 2020 година“ - во кој се утврдени стимулации за 
кратките синџири за снабдување на национално ниво. Стратегијата е напреден 
документ наменет за подобрување на земјоделско-прехранбениот сектор, руралниот 

развој и заштитата на животната средина. Неговата цел е да се обезбеди зачувување 
на природните убавини, човечките ресурси, квалитетот и безбедноста на храната и 
одржливо управување со природните ресурси. Исто така го охрабрува развојот на 
локалните системи за производство на храна преку обезбедување повеќе средства 
наменети за кратките синџири за снабдување  со цел да се промовира подобра 
безбедност на храната на национално ниво.  

Министерството за земјоделство и риболов на Фламанската влада објавил Стратешки 
план за кратки синџири за снабдување во кои се наведени предностите, 
недостатоците, можностите и заканите за секторот и исто така се презентира визија за 
неговиот иден развој, како и низа цели и активности за негова реализација.  

Главни активности на Стратешкиот план се: 

- Проширување на знаењето на производителите; 

-  Подигање на свеста на потрошувачите; 

- Обезбедување професионална помош на производителите при 
организирање работилници за вмрежување, поттикнување и поддршка на 
иновативни идеи; 

- Решавање на законските „тесни грла“ во легислативата; 

- Оптимизација на логистичкиот и дистрибутивниот синџир; 

- Координирање на постојните политики за да се создаде кохерентен 
пристап; 

- Поттикнување на одржливоста на производството и дистрибуцијата. 

Планот бил наменет да се спроведе преку неколку нови структури. На ниво на Влада, 
да се воспостави контакт служба за координирање на спроведувањето на стратегијата, 
од каде што резултирало со изработка  на акциониот план. Се вовел и систем за 
следење и проценка на секторот – кој што се користи за проценка на ефектите од 
стратегијата врз секторот. Конечно, се развила и мрежа за трансфер на знаење за да се 
соберат информации и да се дистрибуираат до сите засегнати страни вклучени во 
иницијативите на кратките синџири за снабдување. 

Другите земји, како што е Естонија, користат стратегии развиени за далеку помали 
области, така што стратегиите за локален развој за голем број естонски локални 
акциони групи се дизајнирани да создаваат и да ги поддржуваат синџирите на 
снабдување и локалните системи за храна. Таквата локална стратегија и ресурсите 
обезбедени за нејзино спроведување преку ЛИДЕР пристапот се совршено 
прилагодени на специфичната природа на локалните системи за храна. Со 
користењето на насочено финансирање, локалните акциски групи заживееле како 
целина. 

Партнерствата и соработката ќе продолжат да бидат клучот за успешен развој на 
локалните системи за производство на храна и синџирите на снабдување со краток 
рок. Во многу случаи, јавниот сектор советува, влијае и помага во развојот и 
спроведувањето на ваквите иницијативи, бидејќи тие можат да имаат позитивно 
влијание врз квалитетот на животот на заедниците низ рурална Европа. 

8. ЗАКЛУЧОК 

 
Клучен фактор за успешна имплементација на иницијативи поврзани со кратки 
синџири за снабдување се ускладени локални стратегии спроведувани од страна на 
локалните власти. Нивниот развој, пак, бара координација на локалните актери, 
соодветни мерки за поддршка и финансиска помош. Најуспешните примери се оние 
каде управувањето е локално, односно кога сите засегнати страни се подготвени да 
работат заедно за да ги отстранат бариерите поврзани со одржливи кратки синџири за 
снабдување. 

Успехот на кратките синџири за снабдување во голема мера зависи од волјата и 
подготвеноста на локалните актери да дејствуваат заедно. За успешно поврзување на 
локалното земјоделство со пазарот на храна, потребно е да се поврзат фарми кои 
користат кратки синџири за снабдување и постојните продавници. 

Исто така, потребно е да се усогласи развојот на локалните прехранбени производи - 
со поврзување на системите за производство, пласман и потрошувачка. Улогата на 
вклучените посредници мора да биде јасно дефинирана, а важноста на храната во 
кратките синџири за производство да биде нагласена. Факт е дека постојат 
несогласувања за начинот на мерење на ефикасноста на кратките синџири за 
снабдување и добро е што постојат, но честопати е полесно учесниците да се обединат 
околу концептот дека кратките синџири за снабдување е „систем за производство на 
храна“, а не само начин на производство и маркетинг. 

Со промовирање на специфични методи на производство и маркетинг на производи, 
локалните политики можат да влијаат на управувањето со прехранбените производи. 
Националните политики можат да поттикнат имплементација на локалните системи, 
особено ако тие ги прилагодуваат законите кон малите производители и трговци. 

Анекс 1: 

Ова истражување се спроведува во рамките на проектот „Избери здраво – купувај локално“, 
одобрен за имплементација од страна на Мрежата за рурален развој на СМ, Грантова програма 
,,Институционална поддршка на МРР на СМ и нејзините членови” финансиран од We Effect. 
Податоците и информациите обезбедени преку прашалникот ќе се користат исклучиво за 
потребите на проектот и ќе се третираат како доверливи. Ве молиме за поголема прецизност 
при пополнување на прашалникот. За подетални информации околу проектот и прашалникот, 
обратете се во ФЛОРИТ – Гевгелија. 

 
ПРАШАЛНИК за земјоделци / потенцијални произведувачи на 

земјоделски производи 
 

за потреби на проектот  
„ Избери здраво – купувај локално“ 

 
Прашалникот е наменет за земјоделци и се однесува на жители од од регионот на ЛАГ 
Бојмија (ја опфаќа територијата на општините Гевгелија, Богданци, Валандово и Дојран). 
 
 Целта на Проектот е зголемување на приходите на малите произведувачи на 
храна (фармери) и привлекување на нови фармери преку воведување на иновации во 
земјоделството и руралниот развој. 
 Целта на прашалникот е да ги обезбеди заинтересирани лица за учество во 
проектните активности.  
 
 Кој може да се вклучи: Во анкетирањето можат да се вклучат малите 
производители на храна кои произведуваат сезонски производи кои имаат желба да ги 
надградат своите вештини и знаења и да научат нови методи за продажба на нивните 
производи. 
 
 Зошто да се вклучите: Преку изработената електронска платформа во рамките 
на овој проект ќе се воспостават односи помеѓу производителите на храна и 
потрошувачите. Воведените иновативни и ICT решенија ќе предизвикаат интерес и кај 
други мали производители да се приклучат кон платформата, што ќе ја направи уште 
поодржлива. 

 
 

Проектот го спроведува: Фондација за локален развој и развој на информатички 

технологии (ФЛОРИТ) -  Гевгелија 

ПРАШАЛНИК 

 
 

1. Што произведувате  (Можни се повеќе одговори.) 
          
          
          
          
          
 
 

2. Дали земјоделството ви е примарна или дополнителна дејност? 
         ДА 
         НЕ 
 
 

3. На каков начин ги третирате (одгледувате) вашите производи? 

         Класично, со употреба на препарати од земјоделска аптека 
         Органски   
         Комбинирано, на сопствен начин, со искуство стекнато со годините 
 
 

4. Дали сметате дека имате производ кој може да биде конкурентен или интересен 
за потрошувачите? 

 
 
 

5. Доколку одговорот под 4 е Да, ве молиме наведете каков е тој производ и зошто 
сметате дека е конкурентен (вкус, начин на производство, квалитет, третман...) 

 
 
 

6. Во кој период вршите берба и продажба на вашите земјоделски производи? 
 

         Август 
         Септември 
         Октомври 
         Друго 

7. Дали сте регистрирани во ЕРЗС (Единствен регистар на земјоделски стопанства 

при Министерството за земјоделство, шумарство и водостопанство)? 
        ДА 
        НЕ 
 
 

8. Дали го познавате Прирачникот за добра земјоделска пракса? 
        Да 
        Не 
 
Доколку ДА, дали сте заинтересирани да учествувате на обуки за презентација на 
Прирачникот? 
         Да 
         Не 
 
 

9. Дали имате основно познавање од апликации и управување со смарт уреди 
(паметни телефони)?  

        Да 
        Не 
 
Доколку НЕ, дали сметате дека ви е потребна обука. 
______________________________________________________________________________________________________________ 
 
 

10. Дали сакате да учествувате во проектот „Избери здраво – купувај локално“ во кој 
што ќе може да го понудите вашиот производ на иновативен начин? 

         Да 
         Не 

Ви Благодариме за времето што го одвоивте за пополнување на прашалникот 

 

 

 

Податоци за испитаникот 

Име и презиме  

Пол  

Возраст  

Место на живеење  

Степен на образование  

Занимање  

Број за контакт  

